Huisgeloof

Laat elkeen een belangrike lewenswysheid met die res van die huisgesin deel, byvoorbeeld: dink voordat jy
praat. Vertel ook vir mekaar by wie julle hierdie wysheid geleer het.

Lees Spreuke 1:1-7 saam.

Gesels saam:
Die Spreukeboek is 'n wysheidsgeskrif wat mense wil help om die kuns van die lewe te bemeester. Die eerste
sewe verse van die boek verduidelik waarom die boek geskryf is.

Gesels saam:

e Wat dink julle is wysheid, volgens vers 1-6?
e Lees nou vers 7 by. Hoe verander dit julle antwoord hier bo?
e Wat dink julle is die grootste wysheid wat julle in die Bybel leer?

Blaai saam deur die boek Spreuke. Soek 'n paar spreuke wat julle as huisgesin opval en skryf dit op 'n skoon
vel papier neer. Plak dit iewers op waar julle dit daagliks sal sien.

Wysheid is om 'n goeie lewe voor en saam met God te leef. Probeer om hierdie week doelbewus die spreuke
wat julle gekies het uit te leef.



